Skyfie 1
Geborg deur Bybel-Media
Skyfie 2
1. Die deurlopende PP-agtergrond  (die PowerPoint Background Image)
Die bloed-rooi kruis is ons groen lig om ligvoets deur hierdie lewe te reis.

Skyfies 3-5

Verskillende opsies om as agtergrond te gebruik op die PowerPoint aanbieding.
Skyfie 6 en 7
2. Teks 
Hebr. 9:23-28
Christus die volkome offer
23Die aardse afbeeldings van die hemelse dinge moes dus noodwendig deur hierdie middele gereinig word, maar die hemelse dinge self deur beter offers as hierdie. 

24Christus het nie ingegaan in ’n heiligdom wat deur mense gemaak is en net ’n namaaksel van die ware is nie. Nee, Hy het in die hemel self ingegaan om nou ter wille van ons voor God te verskyn. 
25Hy het nie ingegaan om Homself herhaaldelik te offer nie, soos die hoëpriester elke jaar die Allerheiligste binnegaan met bloed wat nie sy eie is nie. 
26Dan sou Christus immers herhaaldelik moes gely het, reeds van die skepping van die wêreld af. Maar nou het Hy net een keer in die voleinding van die tye verskyn om deur sy offer die sonde weg te neem. 
27’n Mens is bestem om net een maal te sterf, en daarna kom die oordeel. 
28So is Christus ook net een maal geoffer om die sondes van baie weg te neem. As Hy die tweede keer verskyn, kom Hy nie in verband met sonde nie, maar om verlossing te bring vir dié wat Hom verwag.
Skyfie 8
3. God versamel ons en ons is bly
Skyfie 9
3.1. Fokus 
Ons almal gaan dood (v27)... niemand kom lewendig uit hierdie lewe én in die lig van hierdie feit stem ons almal saam met die waarneming wat John Denmark van Florida gemaak het: 

Skyfie 10
Die Hebreërs skrywer vertel dat Jesus se dood alles verander... ook ons dood en lewe en lewe hierna. Sy kruisdood gee vir ons ’n nuwe perspektief op alles! Luister ’n bietjie na wat Stanley Hauerwas and William Willimon in hulle boek, Resident Aliens, daaroor skryf:

“The cross isn’t a sign of submission to authority or the establishment but rather a symbol of victory… The cross is not a symbol for general human suffering and oppression. Rather, the cross is a sign of what happens when one takes God’s account of reality more seriously than Caesar’s. The cross stands as God’s (and our) eternal ‘no’ to the power of death, as well as God’s eternal ‘yes’ to humanity, God’s remarkable determination not to leave us to our own devices.”
 
Dood en sonde het nie die finale sê oor ons nie - daarvoor het die kruis van Christus gesorg!  Lees Heb 9:26
Skyfie 11
3.2. Familie-oomblik
Hebr. 9:20-25  Die Eiffel toring in Parys

 
Vra vir die kinders wat dit is:

Dis die Eiffel toring.  Vra nou vir hulle of daar iemand is wat weet waar dit staan: (As die kinders nie weet nie, laat die grootmense antwoord)

Die antwoord is Las Vegas! Nie Parys nie.  In Las Vegas is daar ’n afbeelding/ namaaksel van die regte een wat in Parys is.  

Hieronder is die regte een wat amper meer as dubbeld so groot is as die een in Las Vegas.  Parys s’n is voltooi in 1889 en Las Vegas s’n eers in 1999, meer as honderd jaar later.

Die Eiffel toring is die bekendste simbool in Parys en het die Franse rewolusie 100 jaar later herdenk - die bevryding van die Franse onder die onderdrukking van die konings.  

 

Die tabernakel was ook maar net ’n afbeelding/namaaksel van die hemelse. Maar dis al waar die mense verlossing kon kry.  Hulle moes maar tevrede wees met ’n hoëpriester wat ’n namaaksel van die Here is, wat in ’n allerheiligste ingaan wat ’n  namaaksel van die hemel is (vers 23). 

Maar gelukkig weet ons Jesus is hemel toe om die ware ding te gaan doen.  Die ware God wat in die ware Hemel ingaan en ons saak bepleit by die Vader.

Jesus is ook ons bekendste simbool wat ons bevryding uit onderdrukking is.

Gee vir die kinders namaaksel lekkers (elke crazy store het sulke klippies en knopies wat lyk soos lekkers) as hulle besef mens kan dit nie eet nie, gee dan vir hulle die ware jakob.
 
Skyfie 14 en 15 
3.3. Loflied

Die bladmusiek, asook ’n mp3-opname van die lied (wat as voorbeeld of as begeleidingsnit gebruik kan word) kan afgelaai word by www.flam.co.za
F126.
Jesus, Lig in die duisternis  
(RUBRIEK:  FLAM Gemeentesang – Toewyding & Verwondering)
Jesus, weg waarop U my lei
Jesus, waarheid, U maak vry
Jesus,  lewe by U te kry
ek prys U
Refrein:
Waar sou ek gaan sonder U?
waarom bestaan sonder U?
Jesus, my hoop en my krag
U is my Heer,
U is my Heer
Jesus,  tot die tyd só bestem
Jesus,  totdat ek U kan ken
Jesus,  gee ek my hart en stem
Ek prys U
Refrein:
Waar sou ek gaan sonder U?
waarom bestaan sonder U?
Jesus, my hoop en my krag
U is my Heer,
U is my Heer
Skyfie 16
4. God praat met ons en ons luister
Skyfie 17
4.1. Luister na die Woord
Inleiding
Vir die konteks van die perikoop, sien die riglyne by 9:11-14.
Uitleg
Volgens die skrywer van Hebreërs was die aardse tabernakel ’n onvolmaakte, mensgemaakte replika van die volmaakte hemelse tempel (9:1-14; 24).  As sodanig kon dit nie ’n ewige vergifnis vir sonde bewerkstellig om Israel vir altyd met God te versoen nie.  Daarom moes die Jode jaarliks die Groot Versoendag (Yom Kippur) herhaal.  
 
Die versoeningsdaad van Jesus is egter anders (vers 24-25).  
 
Eerstens het Hy nie nodig om by herhaling (jaarliks) ’n offer, soos die priesters in die tabernakel, te bring nie (let op hoedat die frases "nie herhaaldelik nie" en "net een keer" telkens in die kort gedeelte herhaal word.  
 
Tweedens was die offer wat Jesus gebring het, Sy eie bloed (wat op Sy lewe dui) en nie die van ’n offerdier nie.  Om in God se teenwoordigheid in te gaan (deur van sonde gereinig te wees), vra naamlik om bloed (9:7).
 
Derdens het Jesus se offer Hom in staat gestel om namens ons voor God te verskyn.  Wat presies Jesus namens ons doen, word nie uitgespel nie.  In lyn met die res van die NT, wil dit voorkom asof Hy nou ons saak persoonlik voor God stel.  Die bywoord "nou" (nun) verklaar dus wat die huidige gevolg van Christus se offerdood was.  Hy kan nou in die hede vir ons by God intree.  
 
Jesus hoef dus nie by herhaling te ly en te sterf nie.  Sy offer aan die kruis was genoegsaam.  As Hy egter net ’n aardse Hoëpriester was, sou Hy by herhaling moes ly – van die Skepping af (vers 26).  Só dikwels as wat daar sonde sou gekom het, sou Hy moes ly.  Die onmoontlikheid daarvan word geïllustreer deur die onmoontlike voorwaarde-konstruksie van die sin (vers 26).  Dit is volstrek onmoontlik dat so iets kan gebeur.  
 
Dié offer van Jesus het die laaste dae (vgl. 1:2) laat aanbreek.  Kortom, die "voleinding van die tye" (vers 26).  Laasgenoemde beteken die tye wat afgeloop het en met ’n vaste doel tot ’n hoogtepunt ontwikkel is (vgl. Matteus 13:39 vv en 24:3). Die ou dae is nou verby.  Die dae van die ou verbond is afgeloop.  Die Een wat hierdie ou dae finaal afgesluit het, is Christus.  Met die voleinding of afloop van die ou dae, het Hy sy offer gebring om die sonde buite werking te stel (vgl. ook 1 Joh. 3:5).  
 
Net soos wat mense net een maal kan sterf en net een maal deur God geoordeel sal word, was dit nodig vir Jesus om een maal te sterf.  Daarom sal Jesus nie terugkeer om te oordeel nie, maar om verlossing te bring.  Hier is dit belangrik om daarop te let dat die Griekse woord wat in Die Nuwe Afrikaanse Vertaling met "wegneem" vertaal word, eintlik die betekenis "dra" of "op Hom neem“, het (vgl. Jes. 53:12).  Hy het die sonde van vele gedra.  Die "vele" of "baie" beduie dat dit nie vir almal sonder enige voorbehoud was nie.  Soos dit uit die brief blyk, was dit alleen vir dié wat glo.  Nadat Christus die eerste keer gekom het om sondes te dra, kom Hy vir die tweede keer om wat aan Hom behoort, finaal te red.  

 Skyfie 18
4.2. Luister weer na die Woord
Luister dieper
Skyfie 19

Daar is niks so erg soos wanneer jy iewers wil uitkom en jy deur die een rooi verkeerslig na die ander gevang word nie! 

Of as jy in ’n verkeersknoop vasgevang word... as jy ’n bietjie pret wil hê aan die begin van jou preek, kan jy oorweeg om van You Tube hierdie snit van Mr Bean af te laai.

The deleted scene (found in the “deleted scenes” section) in which Mr. Bean is stuck in London gridlock and drives through Harrods to get to work on time.
http://www.youtube.com/watch?v=-FxdkjuUQ5Y
Skyfie 20
Daar is ’n verduideliking vir die verkeersknope in Engeland wat amper te goed klink om waar te wees - die tydsberekening van die rooi ligte veroorsaak die verkeersknope - niks is gesinchroniseer nie! 

Op ’n blog, genaamd  “Wallet Pop,” was ’n dag se blog getiteld “Waiting at too many red lights?  The taxman likes it that way.”
Die blog skrywer het ’n term “green wave” verduidelik. Dis ’n gesinchroniseerde stelsel wat vir ’n sekere aantal verkeersligte ingestel is, dat as jy teen ’n sekere toelaatbare spoed ry, jy al die ligte groen sal kry en sonder enige oponthoud voortbeweeg. Green waves help jou nie net om vinniger te beweeg nie, maar dit spaar ook brandstof asook uitlaatgasse word ook verminder omdat jou motor nie stop en dan beweeg of staan en luier nie!

Maar die blogger het toe verder beweer dat die Britse regering teen “green waves” besluit het omdat dit meer geld maak op brandstof belasting as dit nie “green waves” in werking stel nie!

Dit klink soos een van daardie “conspiracy theories” (samesweringsteorieë)
Regtig, dis darem ’n bietjie verregaande – die Britse regering wat sameswerings het om die verkeer stadiger te maak sodat daar verkeersknope kan wees sodat hulle meer geld uit brandstof belasting kan maak!
Maar voor jy jou oë wil begin rol, vertel die blogger dat hy die inligting gekry van die gesiene Britse koerant, The Daily Telegraph, wat plaaslik sowel as internasionaal versprei word. Hy het selfs die “link” vir die Telegraph artikel gegee.
Die artikel bevestig dat Brittanje se departement van transport “green waves” ontmoedig het, sodat hulle brandstof belasting kon invloei.

Die rede vir die artikel was dat die departement finaal besluit het om hulle beleid te verander om sodoende eerder “green waves” te ondersteun, sodat hulle in die proses die uitskeiding van uitlaatgasse kan teenwerk. Uiteindelik kry die Britse motoriste ’n “break”, nie uit simpatie vir hulle nie, maar uit simpatie vir die planeet aarde!

 

In die paar verse van Hebreërs 9:23-28 word die kleur rooi dikwels genoem en die kleur groen nooit nie.  Ons praat van die bloed van Christus, wat ’n kritiese argument dwarsdeur die brief is.

Skyfie 21
In die lig van ons storie uit Brittanje, kan ons net dit eers uitlig: Die bloedrooi kruis is ons groen lig om ligvoets deur hierdie lewe te reis.

Skyfie 22
Hierdie bloedrooi kruis se drievoudige doel: 1. wat Christus gereinig het, 2. waar Hy binnegegaan het en 3. waarom Hy in die teenwoordigheid van God vir ons verskyn het,  maak van die bloedrooi kruis ’n groen lig wat die lewe laat vloei, soos God dit van die begin af bedoel het.

 

1. Wat Christus gereinig het  (v23)

Skyfie 23
 William Manson verduidelik hierdie vers mooi: “Our author is writing to Jewish Christians who perhaps missed in the worship of Christianity the many holy sanctions and rites of the old religion.  This letter assures its readers that Christianity has its own sublime, though invisible, sanctions imparted by a greater sacrifice...  the stamp of the cross is on all of them!” 
Skyfie 24

 Die kruis is as’t ware soos ’n SABS waarborg - met die kruis se merk daarop, weet jy dit is van ewige kwaliteit!

Skyfie 25
2. Waar Hy binne gegaan het  (v24a)

Waar die aardse priesters, wat elke jaar moes gaan offer, se werk nooit klaar is nie, kan Christus se werk beskryf word met die uitdrukking “finish en klaar”.  

Die feit dat Jesus Christus die hemel ingegaan het, is ’n bewys van Sy voltooide werk! Dis ’n bewys dat Sy woorde aan die kruis:  “Dit is volbring,” waar geword het.

Skyfie 26

3. Waarom Hy in die teenwoordigheid van God vir ons verskyn het (vs 24b)

Skyfie 27
Die Bybel vir almal vertaal dit so:  “Nee, hy het self ingegaan. Christus het daar ingegaan om by God te wees. Christus het ingegaan om ons te help.” Hy verteenwoordig nou ons huidige behoeftes by God - ons behoeftes is in goeie Hande.

Skyfie 28
Niks is verder nodig (v26-28) nie - om ons metafoor van “green waves” te gebruik.  Christus se kruis was genoeg om vir ons die “green waves” hemel toe aan te skakel. Moenie dat die sonde jou laat stilstaan nie, daar is vergifnis beskikbaar... beweeg.

Skyfie 29

Hierdie groen lig idee word uitstekend vasgevat, iets wat Martin Luther aan sy vriend, Philip Melanchthon, in die 16de eeu geskryf het: “Wees ’n sondaar en sondig dapper, maar glo en verheug in Christus nog dapperder, want Hy het vir jou die sonde, dood en die wêreld oorwin.”

Skyfie 30
Lutherse kenner, James Swan, skryf oor hierdie stelling van Luther die volgende: “Luther’s point is not to go out and commit multiple amounts of gleeful sin every day, but rather to believe and rejoice in Christ even more boldly despite the sin in our lives.  
When assaulted by the fear and doubt of Christ’s love because of previous sins or the remnants of sin in one’s life, one is thrust back ... [to] Christ ‘on whose shoulders, and not on mine, lie all my sins. …”
 
Sy genade wen altyd - dis die storie van die kruis (en die leë graf)!

Skyfie 31
In die 2006 fliek Amazing Grace vertel John Newton (skrywer van Amazing Grace) vir William Wilberforce, die man wat verantwoordelik was vir die opheffing van slawehandel, die volgende: “The only two things I know: that I am a great sinner, and Christ is a great Savior!” 

Deur Christus se eenmalige offer het God vir Sy kinders die “green waves” aangeskakel hemel toe - nie eers sonde of dood kan jou en my stop nie!

Skyfie 32
’n Dramatiese toneel in die opera Faust vind plaas as die Satan in ’n swaardgeveg betrokke raak met Valentine. 

Satan breek die jong man se swaard en is op die punt om hom te deurboor! Valentine neem die lem en die handvatsel van sy stukkende kruis en vorm ’n kruis daarmee!  Satan staan daar... gevries, verlam! 
Deur die teken van die kruis, is die Satan magteloos, is die sonde magteloos, is die dood magteloos. Snap jy dit? 

Sy genade is altyd groen genoeg... green waves al die pad hemel toe!

Skyfie 33 en 34
5. Lied
By www.flam.co.za kan jy na demonstrasie-snitte luister van die bladmusiek.  Sommige liedere is ook aflaaibaar in mp3-formaat.

Kliek op www.flam.co.za en laai die bladmusiek van die lied af.
 
F139.
Genade Verniet!  
(RUBRIEK:  Kontemporêr – Lof)
Teks en Musiek:
Mynhardt van Pletzen (Addisionele teks: Elsabé Viviers)
© 2005 Mastermax Publishing
 
Genade verniet
Oor my uitgegiet.
Ek skuld U al my dae oor en oor
My wysheid my wins
Help my net mooi niks
Ek smag na U en U alleen
My hart, Jesus, sing
 
Deur die koudste nag
Deur die langste dag
Elke oomblik sal ek onthou
Van u trou, o Heer
In my tyd van seer
Was u liefde om my gevou
 
U liefde in my lewe
Gaan my verstand te bowe
Geen ander belofte
As dit wat U belowe
 Skyfie 35
Omdat ons lank vooruit werk aan die PP, kry ons dikwels nader aan die Sondag nog waardevolle idees en voorstelle.  Ons het egter geen manier om jou te laat weet as ons nie jou e-posadres het nie.  Indien jy op ons e-poslys wil wees, stuur vir ons ‘n epos na nouspowerpoints@gmail.com  met die woord ‘Nous E-poslys’ in die ‘Subject’-lyn.

Jy kan ook aansluit by ons Facebook-groep  ‘Nous – Common sense wysheid’  of volg ons op Twitter @NousWisdom. 
Skyfie 36
6. Volgende week:
Volgende week:  Hebr. 10:11-14 (15-18), 19-25
� Maak net seker dat die kinders nie die namaaksels insluk en verstik nie!


� Bronne

